
KITIKMEOT INUIT KATUTYIQATIGIT 
 

NIRUARNIQ MALIGAIT PITQUHIQMUT UUKTUQTUNUT 
 

Angiqtai  tapkuat Katimayit talvani Aktuupa 22, 2026 

I. Atuqtaunikha tamna Maligaq  
 

Tamna Niruarniq Maligaq Pitquhinut tapkuat Uuktuqtut (tamna “Maligaq”) Atuqtut uuktuqtunut qiniqtut 
ikhivaqatauni talvani Kitikmeot Inuit Katutyiqatigit (“KIA”) niruarniq, tapkunanilu titiqni, tapkuat uuktuqtut 
havaktit ikayuqtitlu. 

II. Ihumagiyauni tapkuat Maligaq  
 

1. Tamna nakuatuni uuktuqtuq tikkuaqtauyuq atuqhugu ihumamiqhuni niruarniq piyat tahapkuat 
ihumagiyaunit: 

(a) Piplugu ttuhaumapkagauni atuqhugit tapkuat niruarnamut uuktuqtut tapkuninga 
maligait nakuunilu tamaita uuktuqtut, niruaqtit piyukhat pilaqni piyauni tuhaumaplutik 
piyumanit; tamnalu 

 
(b) niruaqtit pilaqtukhat niruarniq ihumamiqlutik, pinatik ulapihaqtaunit, iqhiplutik, 

aturiaqangittumik pipkaqtauni, uvaluniit akiliqhugit pitqunit. 
 

2. Tamaita uuktuqtut aturahuaqnit inmingnut nakuuyumik iukpiriplugit tapkuat maliknit tapkuat Maligaq 
piyakha: 

 
(a) tahapkuat ihumagiyauni atuqtitauniat; 

 
(b) tamna niruariq ilitariyauniaq uqauhiuni tapkuat nakuuyumik ihumamiqni piyumayai 

niruaqtut; tamnalu 

(c) tamna pityuta taphuma piyumania naalaktauniaq tamaitnit niruaqtit. 
 

3. Tapkunani kitutliqak turangayut tapkununga niruarniq pityuhiq, tamna uuktuqtuqhavariniaqta 
inminik malikhaqninut piplugit piyaqaqnit ihuaqhihimayut ataani. 

III. Malikhaqni tapkununga Maligaq  
 

Tamna uuktuqtuq 

(a) piniaqtai pini tamaita naamaktumik atuqtakhat atuqpiariangi malikhaqni tapkununga 
Maligaq uuktuqtunit, taphuma uukturniq havaktit ikayuqtitlu. 

 
(b) pilaitai iqutyutauni, hungitnit, uvaluniit ihunarutauni unniqlutit tapkuat pityuhi ahiita 

uuktuqtut; 

IV. Malikhaqni tapkununga Maligait  
 

Tamna uuktuqtuq malikharialik tamaitnut atuqtunut maligait tamaitalu KIA-kut maligait maligauyutlu 
aulatyutai KIA-kut niruaqnit. 

V. Uuktuqtuq Aulataunit  
 

1. Tamna uuktuqtuq piyalik: 
 

(a) piplugu tamna pilarut ihumamirniqlu tamaitnut ahii uuktuqtut niruaqtaunahuat, 
ihumamikniklu inungnut tuhaqhityutigini katimayuhiqtik piyumayai ihumagiyailu; 
tamnalu 

 
(b) pihimaniq inminik piplugu naalakni tapkuat pilarutai ahii uuktuqtut, tapkuat pilarutai 

Inuit, pilarutailu tamaita Nunavummiut. 

2. Tamna uuktuqtuq piyalik ulapihainani kitunikliqak pityuhit tapkununga niruaqtaunahuaqni ahii 
uuktuqtut piyaqangittuqlu pipkaqniq inminik niruaqtaunahuarniq havaktit uvaluniit, uiguni ikayuqtit 
pipkaqni humikliqak pittailitit uumanga ilangani. 

VI. Tamna Niruarniq Pityuhiq 
 

Tamna uuktuqtuq malinnarialik tapkuninga niruarniq havaktinut tautuktit piyakhai atuqpiariangi 
akhurnaittumik, ihuaqtumik nalaumayuniklu niruaqvit, naalagiangi niruarutit iniqhiqni ihumamiqlutik 
atuqtitni pilarutai niruariaq, ihuaqhihimanilu ikayuqnilu ihuaqhihimani tapkuat unniqtuqnagit niruarutai 
niruaqtit. 

VII. Naamagini tapkuat Qanuritnit Ihumamiqhuni Ayyikkiktumiklu Niruarniq  
 

Tamna uuktuqtuq piyalik: 
 

(a) Naamagini tapkuat qanuritnit niruaqniup titiqtaunit taphumanga KIA-kut Ataniq 
Niruaqtuliqiyi Havakti; 

(b) tunini kitutliqak ihuiguutit kihimik talvunga KIA-kut Ataniq Niruaqtuliqiyi Havakti; 
 

(c) naamagini maliknilu tapkuat kingulliqpamik ihumaliurutai taphuma KIA-kut Ataniq 
Niruaqtuliqiyi Havakti tamnalu, ayuqnaittarangat, tamna Niruarniq Kamisina. 

VIII. Uuktuqtuq Pitquhia, tamnalu Iluli Niruaqtaunahuarniq Atuqtakhat Uqauhitlu 
 

Tamna uuktuqtuq piyalik: 

(a) ihuaqhini havarinilu inmik niruaqtaunahuarniq pilugu ikayuqhiutiyut mikhaanut 
nakuuyumik akhurnaittumiklu ihumagiyauni atuqtitlugu tamna niruaqtaunahuarniq pivikha, 
tamna niruaqhivik pivikha, tamna kititini niruarutit pivikha, tamnalu niruaqhilraqtitlugit 
pivikha; tamnalu 

 
(b) atuqni ihumannaqni havarittiaqni naamaguhukhuni. 

IX. Ahiruqtiqni Niruaqtaunahuarniq Atuqtakhat  
 

Tamna uuktuqtuq piyaqangittuq: 
 

(a) kikikniq, allanguqtiqni, uvaluniit ahiruqtiqni niruaqtaunahuarniq atuqtakhai ahiita uuktuqtuq; 
uvaluniit 

 
(b) pipkarniq inmik niruaqtaunahuarniq havat, piplugitlu ayuqnaittarangat, ikayuqtuqni piyangi 

kitutliqak pittailitit uuma ilangani. 

X. Iqhitariniq 
 

Piyaqaqniagut, tamna uuktuqtuq tunihiyalik tiliurutinik uqaqni pittailihimaittumik inmik niruaqtaunahuarniq 
havaktit ikayuqtitlu iqhitaqnagit kitutliqak inungnik quyagitnaq tamaat. 

XI. Pittiangityut Havagiyamut  
 

Tamna uuktuqtuq piyaqangittuq: 
 

(a) ihuinaqni havarinia hakugikniq, pilaqtitauniq, uvaluniit qanuriliuqtitni katimayiuniq 
piplugu, pipkarahuaqhugit aittuqni, iqhitaqhugit piyaqarutai, uvaluniit ahii piplugit; 
uvaluniit 

(b) atuqni KIA-kut piqutai, KIA-kut havaktit, uvaluniit ahii KIA-kut piqaqnit 
niruaqtaunahuarniqmut piplugit kihianik pilaqtitauyaq malikhugu kitutliqak KIA-kut 
maligait uvaluniitr pityuhit. 

XII. Nakuungitut Pitquhit 
 

Tamna uuktuqtuq piyaqangittuq: 
 

(a) pinahuaqtitni uvaluniit tuninahuaqni maniit uvaluniit ahii qanurittut piyumalaqhutit 
inungmut niruariaq taphumunga akiraqtuqhuguluniit uuktuqtuq uvaluniit niruangitniq; 

(b) pinahuaqtitni uvaluniit tuninahuaqni maniit uvaluniit ahii qanurittut piyumalaqhutit 
inungmut ilauniq uvaluniit ilaungitniq uukturiakha, uvaluniit ahivariakha uuktutiktik. 

XIII. Ihuaqhityutit Ihuigutinut 
 

Kitutliqk ihuityutit hatqiqtut atuqtauninit uuma Maligaq piyalgit naunaiqtauni malikhugit tapkuat kitutliqak 
pityuhit atuqtakhaliuqhimayut tapkunanga Kitikmeot Inuit Katutyiqatigit qakutikkut. 

